
Fasnacht 2009 



Muttenzerstrasse 61, Birsfelden,   061/375 90 20
 info@luethi-haustechnik.ch

  für’s n
eue Bad!



Liebi Schotte-Fründe 
 
S‘Joor 2009 stoht ganz im 
Zeiche vo dr Ufnahm als 
„Stamm“-Clique an dr Basler 
Fasnacht. Bevor ich aber zum 
Usblick chum, möcht ich 
z’erscht mit euch e chli 
zruggblicke und zwar ufs 
vergangene  Fasnachtsjoor 
und drmit au uf e Premiere für 
d Schottedichter...  
 
Mir hän als Gascht-Clique 
bim Cortège z’ Basel dörfe mitfahre, was zum eine e riese 
Erläbnis gsi isch, aber andersits natürlich e grosse 
Mehrufwand zur Folg gha het. Dass sich dä Ufwand aber 
glohnt het, stoht ganz klar usser Frog!!! 
 
Näbe dere Ehr, e Teil vom Basler Cortège z’si, hän mir mit 
dr Überraschigsreis für unsere „one and only“-Strebitoni 
alias Finanzschorsch, Tippse oder eifach nur dr Chef vom 
„Schotte on Tour“-Reisebüro e witers Highlight gha im 
Kaländerjoor 2008!!! 

 
Bevor ich uf das 
einzigartige Reisli z 
spräche chum, 
möcht ich do drmit 
rächt härzlich 
unserem Toni für si 
Würke für unseri 
Clique danke... 
 



Dublin, Edinburgh und zum Schluss uf Mün... oder halt 
glich Paris, Genf und Züri...  
 
Uf d Ändstation vo unserem Reisli hän mir uns nit ganz 
chönne einige, drum hän mir uns kurzerhand 
umentschlosse und uns in chleini Wandergrüppli ufteilt: 
 
Gruppe Workaholics mit Easy-Jet nach Genf:  
Strebi, Matse, Leeeeeigi 
 
Gruppe Bönzlis im Privatjet nach Züri:  
Stö, Käch, „SIMIiitch“, neuse Preesi 
 
Gruppe Bähnlifründe beider Basel über Paris:  
Luuu 

S‘Wichtigschte zum Schluss: 
Es sind alli gsund und mehr oder weniger nüchtern heim 
cho… Und bi öbbisem sin mir uns ganz sicher einig:  
S‘Reisli isch genial gsi und wer brucht scho Münche??!!?? 



 
Was ich no möcht festhalte, isch die tolli Unterstützig vo 
euch Passive während unserem Euro-Abentüür bim Pfirti 
unde. Öb jetzt als treui Hälfer hinter dr Bar oder aber au 
vor dr Bar als Umsatzretter - hän mir villi unvergässlichi 
Öbe chönne gniesse... Härzliche Dangg do drfür!!! In dere 
Zyt het’s also wirklich brennt in Prattele und nid nur im 
Theater... 
 
So fertig in dr Vergangeheit gschwelgt, luege mir vorwärts 
und freue uns uf s‘Joor 2009, 
wo’s wieder heisst: „(P)Fahrer, 
vorwärts, Gas!!“ Und für uns 
hinde druf: Achtung, Afahre = 
festhebe, es chlises Rückli und 
es goht witter.. 
Ich dänk do drmit weiss jetzt 
jede, wer drmit gmeint isch... 
Nämlich neuse Fahrer Michi! 
Würd mol säge, dass si 
Ystiegsjoor sicherlich e grosse 
Erfolg gsi isch...  
 
Sig das als Schnitzelbänggler oder als Rowdy uf dr Route, 
de Maa cha me bruche !!! Vo Vorteil wär in dr momentane 
Finanzkrise, dass er villicht im `09 au e chleine 
Nootgrosche drbi het, eifach de Aktive z lieb!!! 
 
So jetzt gniesset no dr Räschte vo neusem Heftli und 
hoffentlich bis bald an dr Fasnacht bim einte oder andere 
Syttewäägeli...!!! 
 
Eure Schotte-Capo 
Thomas „Ritschi-Rich“enbacher2 



 Wehrti Dame und Herre, stolz präsentiere mir 
dr neuschti Schottedichter: 

Phil „Philipp“Schwob 
Sini Mottos: 

Phil Spass 

Phil FCB 

Z ’ Phil Bier  Phil Bier 

Phil Party 



 
 

Yeeeaaah! 

 

Die grösste Auswahl an Tickets für Konzerte,  

Sportveranstaltungen und viele weitere Events  

erhalten Sie an Ihrem Bahnhof Pratteln. 

 
 

 

 



Und witteri Bilder vo unsere sensationelle Reis uf 
Dublin und uf Edinburgh!!! 

 
 



 

Grün: Pantone 3435 C
Grau: Pantone 446 C 

Th. Gerigk GmbH

Sodackerstrasse 24 | 4133 Pratteln

Telefon 061 821 52 12 | Fax 061 821 31 65



Und jetzt in Erinnerige schwelge und die letschti 
Fasnacht nomol Revue passiere loh... 
 
Sujet Prattele: Schwarzi Schoof sin doof! 

 
 



Und Föteli vo unserem erschte Cortège wän mir 
euch natürlich au nid vorenthalte... 
 
Sujet Basel: Bisch rächt(s) gstriggt? 

 



Mc News: 
 
Au dr Mc News mäldet sich 
– nach emene 
Erholigsweekend im 
Appezäll – guet erholt, also 
in alter Früschi zrugg und 
weiss natürlich wieder so 
einiges an Internas us dr 
Aktivmitglieder-Gilde 
z’brichte … 

 
… So het sich jo dr Sozial-Miiiitch 
als Fan-Camp Chef mit mängem 
Gast perfekt uf si zukünftige Job im 
Erlehof chönne vorbereite oder dr 
Fruscht über z‘wenig Gäscht mit dr 
Maispracher Winzerlegende Urs I. 
bis am Morge frieh verdrängt – was 
er sicher au in Bezug uf sini 
Begegnig mit dr brittische Dritte-Art 
uf dr Gare du Nord-Toilette het 
müesse mache… 
 
… Au dr 2. Fancamp-Cheftoni alias Tabasco-Werbechef-
Syttewaage-Strebi (isch eigentlich sis neue orangsche 
Hollandmobil no ligge bliebe im Fancamp unde?) het ebbe 
grad wäge dere dezänte Wärbeoffensive im Camp doch 
prompt no e Ylaadig an Tabasco-Hauptsitz in Amerika 
becho und das natürlig denn au grad  usführlich gnützt – 
trotzdem isch er (wohrschindlig als seelischi 
Kompensation für si platzte Münchetrip) immer no im 



… Eusem Toptransfer Phil-bi-drby Schwob isch das 
allwe egal – er chunnt denn jo uf all Fäll mit… Do stellt 
sich eifach d’Froog: Was het dä Maa – abgseh vo glatte 
Tennisraclette-
Turnierli und em 
Management vom 
pseudo-
dynamische 
Grasshüpfer-
Altherre-Grüppli – 
vorher in sinere 
Freizyt gmacht? Ä 
so e Verstärkig 
mit Härzbluet 
wünscht sich jedi 
Clique! 
 
Die chönne mir au dringend bruäche, legge doch grad 
zwei Schotte im 2009 e Päusli y… 
 
… zum eine dr Papa Borni – er het sich jo für e Joor als 
Servicemaa, sprich Chef-Wachser vom Beni Raich, im 
Tirol beworbe und muess wäge däm e bitz chürzer trätte – 
usserdäm nimmt au s’OK 10 Joor „Fussballturnier“ Prutz 
viel Zyt in Aspruch – und s’Huus zum alli unter z’bringe 
isch glaub au nonig ganz fertig… 
 
… zum andere dr Tommy-Pischteblitz von Rotz – au er 
isch – speziell intensiv in dr Fasnachtswuche – im Schnee 
unterwegs und trainiert scho mol für si grosses Ziel: E 
Medaille an de Olympische Winterspiel 2010 in 
Vancouver… au die falle denn übrigens grad wieder 
genau in d’Fasnachts-Zyt…  



… so sportlichi Ziel ligge im Moment leider wieder e mol für 
euses Knie-der-Nation Christoph Käch nid dinne – ebbe 
het er in Edinburgh no als Donat Aklin für Armi dr 
Einersofabob Stöckli Eins agschobe – jetzt schufftet er scho 
wieder verbisse an sim Comeback uf de regionale 
Handballfelder als legendäri „die Null-muss-stehen Käch“ – 
witerhin gueti 
Besserig an dere 
Stell! Drfür freut sich 
d Clique scho uf e 
Vorfasnachts-
Spaghetiplausch in 
dr neue Prattler 
Zwüschehalt-
Wohnig und dankt 
ihm und sim Fitness-
Schatz härzlich für 
d’Ylaadig… 
 
… Dört het denn au unsere Preesi-Gott Richi Rich alias 

Vize-Syttewaage Truudi 
wieder eine vo sine 
bekannte Kurz-uftritt – wie 
me sich das vo ihm jo uf 
em Handballfeld oder 
hinter dr Fancamp-Bar 
gwöhnt isch… Drfür het er 
sich innert Rekordzyt zum 
Vize-Raiffysechef 
Chaiseraugscht ufe gsch... 
wätzt – und das obwohl er 
jo dank sim Transfer vom 
Käli zum Schotte-Fahrer bi 
uns für die ganz 





… Finanziell wird 
wohrschinlig au gli d’IKEA 
ganz schlächt do stoh – wie 
me sich das jo gwohnt isch, 
wenn neuse Martin d’Stell 
wächslet… Drfür isch jo 
privat – trotz öffentlich 
gspielter Zrugghaltig – alles 
in beschter Ordnig – uf alli 
Fäll hän d’Pflanze uf dr 

Terrasse no nie so schön blieht wie jetzt… 
 
… No witer ufbliehe wird sicher au dr ich ha no immer e 
Kamera mit tolle Föteli vo dr Catherine verlore-Legy in 
sinere neue Rolle als bald Daddy Cool – härzliche 
Glückwunsch vo 
allne scho jetzt an 
die wärdende 
Eltere! – wenn jetzt 
d’Original Mama 
Leganyi (also nid d 
Catherine) dr 
Schotte 
Cliquechäller doch 
no cha klar mache, 
wär s’Glück perfekt… 
 
… Perfekt gschafft het au euse Böttens-Chef Pasci 
Mohler ebbe bim Buttons mache – fascht 660 Stück in 6 
Stund isch glaub Wältrekord – und näbebi het er das Joor 
au endlich no si hübsches Schwöschter-Härz unter 
d’Huube brocht – nur dr Schwoger cha me sich halt nid 
immer ussueche… Aber villicht landet er jo au 
irgendeinisch e mol binere glatte Fasnachtsclique… 



 
 

Yeeeaaah! 

 

Die grösste Auswahl an Tickets für Konzerte,  

Sportveranstaltungen und viele weitere Events  

erhalten Sie an Ihrem Bahnhof Pratteln. 

 
 

 



… Drfür het sich dr EHC 
Basel in sinere grosse 
Not dr Lucy Luu als 
neus lebendigs Maskottli 
usgsuecht – er nimmt 
jetzt bi jedem Heimspiel 
e neui Pseudo-Ehrig 
standesgemäss mit dr 
Denise Biehlmann 
Gedänk-Pirouette uf em  
Ysfeld entgege – ellei die Vorstellig isch scho s’Ytrittsgäld 
und d’Rettigsaktion vom EHC wert… 
 
… Ähnlich guet koordiniert isch jetzt neuerdings au dr 

Quöllfrisch-Betzge unterwägs – 
na ja, das mit dr Rückreise-
Koordination us Schottland het 
glaub no Verbesserigs-
Potential… Drfür het er s halbe 
Gschäft teils unter komische 
Vorwänd ins Fancamp abe glockt 
– an ihne isch es also nid 
gläge… 
 
 
 
 
 

 
 
Trotz Fancamp- und Finanzkrise blibt wie immer eins jo 
sowieso klar:  
 





Fancamp 08 -  Impressione  

- Teppiche
- Bodenbeläge
- Parkett
- Vorhänge
- Beschattungssysteme

 
S’RAD 

Schützenweg 7 
4133 Prattele 

 
 
 

 
Mir hei offe am Sunndig nach em Umzug bis ??? 

und am Zyschtig vom siebeni bis am vieri dä morge 
 

Zum Ässe gits unter anderem 
Schwynsrahmschnitzel mit Spätzli und Salat 



Und witeri Impressione vom Fancamp!  
 
 
 
 
 
 
 
 
 

 
 
 
 
 
 
 
 
 
 

 



 
 
 
 
 
 
 

 
 
  

 
 
 
 

 



Ässe, trinke,
gmüetlich si,
chehr doch

in dr
Klemmi i...

Rolly und Bea 

Restaurant Klemme
Tel. 061 821 48 80



Schottedichter Bar-Vermietig und 
Button-Fabrik! 
 
Bruchsch e Bar, Tischli, Stüehl mit allem drum und dra  
 
oder muesch ganz eifach saugünschtigi Buttons ha? 
 
Denn schribsch e mail oder lütsch grad direkt im 
Betzge a! 
Natel: 078 717 67 02 
Email beat.stoeckli@ecolab.com 



UmzugsimbissUmzugsimbiss  
 
Dr Schotte-Apéro findet das 
Joor zur Abwächslig nachem 
Umzug statt: 
 
Sunndig 1. März 2009Sunndig 1. März 2009  
Vorem Mandala Lade vis à Vorem Mandala Lade vis à 
vis vom Schloss!vis vom Schloss!  
            
Öbbe am vieriÖbbe am vieri  

            direkt nachem Umzugdirekt nachem Umzug  
 
Anstell vom klassische Apéro gits das Joor e währschafts 
Zvieri. Mir freue uns, möglichscht vill vo euch chönne 
willkomme z‘heisse… 
 

 Euri Schottedichter 
 
 

Mo - Fr 8.00 - 12.00 und 13.29 - 17.30 Uhr

Telefon 061 821 07 01, Telefax 061 821 07 05
www.badercopy.ch, e-mail: info@badercopy.ch

C S BOPY- HOP ADER

Digitaler Kopier- und Schnelldruck

Farbkopien • Plakatplotten

Offsetdruck

Hauptstrasse 16 4133 Pratteln

Ein Unternehmen der Sparn Druck + Verlag AG



An dere Stell möchte mir uns eimol meh ganz härzlig bi 
unsere Inserente bedanke!!! Dorum diend doch die  
bitte au berücksichtige..! 

atelier wasu
 
einzigartige Textilveredelungen
  
walter suter
hagenbachweg 6
4133 pratteln
handy: 079 234 87 11



4133 Pratteln 2,  Postfach15,  Muttenzerstrasse 61
Telefon 061 821 22 22,   Telefax 061 823 95 45

E-Mail: heinz.klotz@klotz.ch,  www.klotz.ch

Fachleute bürgen für Qualität,
wir sind Fachleute!


